
GOUVÈNÈ CUOMO PIBLIYE PWOKLAMASYON KI DEKLARE OUT KÒM MWA SANSIBILIZASYON POU 
SIPÒTE TIMOUN 

 
Jodi a, Gouvènè Andrew M. Cuomo te anonse li pibliye yon Pwoklamasyon pou deklare out kòm Mwa 
Sansibilizasyon pou Sipòte Timoun nan Eta New York. Anon sa a te fèt nan tèt ansanm avèk Biwo Eta a 
pou Asistans Pwovizwa ak Asistans pou Moun Andikape (OTDA). 
 
OTDA, nan tèt ansanm avèk depatman lokal sèvis sosyal, ap administre pwogram ranfòsman sipò timoun 
New York. Answit, OTDA ap ede jwenn asistans finansye ak pwoteksyon asirans sante pou timoun yo lè li 
chèche paran ki pa gen lagad timoun yo, lè li detèmine patènite ak lòd sipò, lè li touche, distribiye ak 
ranfòse peman sipò timoun. 
 
Gouvènè Andrew M. Cuomo di konsa, “Lè OTDA ranfòse peman sipò timoun, non sèlman li jwenn 
avantaj finansye yo dwe paran ki gen lagad timoun yo, men tou li pwoteje byennèt ak avni timoun yo ki 
nan  Eta nou an. Sipò timoun enpòtan pou estabilite ekonomik fanmi sa yo, epi li enpòtan sitou pou 
moun ki nan zòn ki pa touche ase revni. Nou gen devouman pou pwoteje dwa timoun defavorize yo nan 
Eta New York lè nou fè moun yo pran responsablite yo.” 
 
Manm Komisyon Egzekitif Adjwen, Elizabeth Berlin, di konsa, “Sipò timoun se yon sous revni enpòtan 
pou kay ki gen yon sèl paran nan Eta New York, anpil ladan yo se fanmi ki pa touche ase lajan. Siksè nou 
nan sipò timoun enpòtan pou amelyore byennèt timoun yo ak sekirite ekonomik fanmi New York yo. 
Etid yo montre lè toulède paran yo bay asistans finansye ak sipò emosyonèl, timoun yo gen plis chans 
pou mennen mòdvi an sante ak pwodiktif, travay byen nan lekòl, epi gen siksè pita nan lavi yo.” 
 
OTDA rezoud plis pase 900.000 ka, pou bay sèvis pou plis pase 1,1 milyon timoun. Ane pase, 
rekouvreman sipò timoun nan New York te depase $1,8 milya dola, yon gwo rekò. 
 
Ou kapab jwenn lòt enfòmasyon sou sipò timoun nan sitwèb www.childsupport.ny.gov. 

